
LANDAREAK = ERDIKO KAIERA

Udaberria auspotzen

HALTZA (Alnus glutinosa) eta
pagoa (Fagus sylvatica) dira egur
onenak beti urpean egon behar
duten zimenduak egiteko. Makina
bat zubi eta kai eraiki da haien
bizkarrean. Venezia erdia haltza
gainean erikia omen dago. Haltza
bila bazabiltza, uretara jo; urpean
eta ur ondoan. Erreka bazterreta-
ko nagusia da, eta hortxe sortzen
dituen oihanek berebiziko garran-
tzia dute ingurumenean. Kantauri
aldeko haltzadiak oso izaera bere-
zia du. Haltzak eta urak uztarri
ederra osatzen dute. Neguaren
erdia egina dugun honetan, hal-
tzak loreak zabaltzen ari dira eta,
urrutira begira, gorri-more, ubel,
urardo koloreko errekak dira urari
segika etorritako haltzadiak.

Neguaren erdi lanak eginda,
landaredia borbor ari da. Abendu
hotzak dena atzeratu zuen eran,
urtarril eta otsail epeletan eguna
argiarekin batera luzatu eta tenpe-
raturak gora hasita, lurrak bero-
tzeari ekin dio. Borborkan begiak
harrotu, loreak zabaldu, polenak
aireratu, hostoz jantzi... denetik
ikusten ari gara. Hau dena izer-
diak bultzatzen du, lurretik hartu-
tako uretan nahastutako jaki
gozoen elixir horrek. Bultzatu bai,
ponpa baten gisa zainetatik adar
punttetara puztuz bultzatu.

Hau da naturaren emankorta-
suna auspotzeko jaien sasoia.

Eslaviar kulturetan,
martxoarekin ekiten
zioten urte berriari. Eta,
beraien hizkuntza asko-
tan, martxoari urkia dei-
tzen diote. Zuhaitz
honek berebiziko
garrantzia du kultura
haien lurretan, eta izerdi
berria datorkio. Izerdi
hori zuhaitzari kendu,
eta gorputza arazteko
erabiliko dute, neguan
pilatutako toxinak bota-
tzeko. Ameriketako
indiarrek bezala. Anali-
siek bere osagai onura-
garriak berresten dituz-
te: azukreak (glukosa,
fruktosa, galaktosa...),
aminoazidoak (glutami-
na eta azido glutamikoa,
citrulina...), azido orga-
nikoak (malikoa, zitri-
koa...), mineralak (kal-
tzioa, potasioa, zinka,
manganesoa, magne-
sioa, fosforoa...) cta
abar.

Hostoak zabaldu aurretik bil-
tzen da izerdi hau. Enborra zulatu
eta tutu baten bidez ontzi batera
bideratzen da. Adar mutur bat
moztu eta zaurian bertan botila
batean jaso daiteke. Arra beteko
diametroa duen urki batek egu-
nean hamar bat litro izerdi eman

hamar bat litro izerdi eman ditzake.

ditzake. Gordinean edo jarabean
kontzentratuta hartzen da. Baita
zenbait ardoetan ere (garagarrare-
na, mahatsarena...)
Ez al duzu urkirik [=]E54
inguruan? Udaberri- [
ko susperraldia auspo
dakizuke... ®

Zuhaitzen putzak

FRANTZIAN EZAGUNA da
Francis Hallé (Seine-
Port, 1938-04-15). Bota-
nikaria da, oithan tropila-
ketan eta zuhaitzen
arkitekturan espezialista;
munduko ospetsuena
dela esango nuke. “Sen-
tibera” da, niretzako,
bere izakera ongien adierazten duen hitza. Ilargiari lan-
dareengan duen eragina aitortzen dion zientzialari
bakanetakoa. Behin, inausketa inoiz onargarria ote zen

galdetu zioten, eta erantzuna: “Ezetz, inoiz ere ez. Sal-
buespen bakar bat onar daiteke: fruitu arbolak, baldin
eta zure elikaduraren oinarri badira. Inausketa krimen
bat da, eta infekzio iturri da, beti”.

Berak aurkitu eta jakinarazi zuen zenbait zuhaitzen
(pagozeoak, pinuak...) “lotsa” edo “herabetasuna”,
gertakari harrigarria. Zuhaitzen zainak eta adarrak,
txirikordatu eta elkarrekin nahasi beharrean, tarte bat
uzten dute, zirritu bat. Espezie bereko zuhaitzen
artean ere antzeman du tarte hau, eta gas trukearekin
lotu daitekeela dio. Aldamenekoaren gasak urrun-
du... H

